
Pou Piblikasyon Imedyat: 27 fevriye 2013 

GOUVÈNÈ CUOMO REKONPANSE AJAN FORESTYE KI TE PATISIPE NAN POTE SEKOU NAN AKSIDAN 

AVYON AN SEMÈN PASE  

 

Jodi a, Gouvènè Andrew M. Cuomo te rekonpanse nèf (9) Ajan Forestye Depatman Pwoteksyon 

Anviwònman (DEC) ak dispatchè ki te patisipe nan pote sekou pou twa (3) gason ki gen avyon yo ki te fè 

aksidan nan Montay Adirondack semèn pase. Gouvènè Cuomo te bat bravo pou gason yo ak fanm nan 

pou efò ewoyik yo pou sove lavi moun ki te viktim nan tanperati anba zewo a. 

 

Gouvènè Cuomo di konsa, “Aksyon Ajan Forestye sa yo montre egzanp gason ak fanm ki gen anpil 

devouman ak toujou angaje pou kenbe Nouyòkè yo ak moun k ap vizite eta nou an sekirite. Ajan 

Forestye sa yo te sove lavi moun yo epi nou ta dwe bat bravo pou kouraj ak sèvis yo pou Eta New York.” 

 

Manm Komisyon Depatman Pwoteksyon Anviwònman, Joe Martens, di konsa, “Sekou semèn pase pou 

twa (3) viktim aksidan avyon an se senpleman dènye egzanp fason Ajan Forestye nou yo enpòtan lè gen 

yon kriz. Yo gen antrènman espesyal epi yo se gason ak fanm espesyal. Mwen fyè anpil pou kouraj ak 

devouman Ajan Forestye nou yo.” 

 

Men Ajan Forestye, tout sa ki baze nan Rejyon 5 DEC nan Ray Brook, ki resevwa rekonpans Gouvènè 

Cuomo: 

• Lyetnan Ajan Forestye Charles Platt, prèske 20 tan kòm yon Ajan Forestye 

• Ajan Forestye Kevin Burns, 14 zan sèvis kòm yon Ajan Forestye 

• Ajan Forestye Peter Evans, 14 zan sèvis kòm yon Ajan Forestye 

• Ajan Forestye James Giglinto, 17 ane sèvis kòm yon Ajan Forestye 

• Ajan Forestye Thomas Gliddi, 16 zan sèvis kòm yon Ajan Forestye 

• Ajan Forestye Chris Kostoss, 14 zan sèvis kòm yon Ajan Forestye 

• Ajan Forestye Joseph LaPierre, 14 zan sèvis kòm yon Ajan Forestye  

• Ajan Forestye David Russell, 8 ane sèvis kòm yon Ajan Forestye 

• Ajan Forestye Scott VanLaer, 16 zan sèvis kòm yon Ajan Forestye 

• Dispatchè Alicia Bodmer, 16 zan kòm yon Dispatchè 

Enfòmasyon sou sekou an endike anba la a:  

 

A 6:32 p.m. Lapolis Eta a te kontakte Dispatch DEC nan Ray Brook pou chèche repons Ajan Forestye pou 

aksidan yon avyon nan yon zòn ki plen pyebwa toupre Ayewopò Lak Placid. Tanperati yo te nan sèl chif 

epi yo te tonbe anba zewo pandan lannwit lan. 

 

Essex County 911 te an kontak avèk twa gason avyon an ki te sòti nan Westfield, NJ epi ki te fè konnen 

yo te an bon kondisyon. Yo te bay kowòdone espas aksidan an kote yo relye avèk Dispatch DEC. Lè yo te 

trase kowòdone yo sou yon kat jewografik, espas aksidan avyon an te toupre somè Montay Nye, yon 

Somè Wo mwen yon santye alwès Adirondack Loj.  

 

De (2) Ajan Forestye DEC yo te bay repons dabò pou Mount Jo Trailhead sou wout Adirondack Loj epi yo 

te ale nan espas aksidan an sou anpil nèj epi yo te pote ekipman pou tan frèt pou moun ki te viktim nan 

aksidan an. Yon dezyèm ekip kat (4) Ajan Forestye te kòmanse yon ti tan apre pou pote ekipman pou 

deplase twa (3) mesye yo. 

 

Yon elikoptè Inite Avyasyon Lapolis Eta te kite Ayewopò Lak Clear tou, men a 7:35 pm, yo te fè yo 

konnen yo pa t kapab jwenn espas aksidan an akòz tan an ak fènwa a. 

 

Yon Ajan Forestye te nan kontak dirèk nan telefòn avèk mesye yo nan espas aksidan an. Yo te rapòte yo 

te sòti nan yon twal bach kòm yon abri pwovizwa epi yo te mete rad anplis pou yo te ka rete cho. 

 

A 10:50 pm, Ajan Forestye yo te deside pozisyon Montay Nye pa t pozisyon kòrèk la. Apeprè nan menm 

moman an, de (2) premye Ajan Forestye yo te mache sou yon distans twa (3) mil pou ale nan espas 

aksidan an epi yo te konfime pa t gen avyon ki te la. Ajan Forestye a te detèmine yo te bay premye 

kowòdone yo nan fòma ki pa regilye. Apre yo te trase kowòdone yo nan fòma nòmal, Ajan Forestye yo 

te detèmine espas aksidan an te alwès Lak Placid toupre Montay Big Burn. 

 

Dezyèm gwoup ajan forestye yo te kite Montay Nye pou ale nan Montay Big Burn kote yon lòt ajan 

forestye te jwenn yo. Ajan Forestye yo te kapab jwenn espas aksidan an avèk motonèj nan Jack Rabbit 

Trail epi yo kreye chemen sou motonèj yo nan dènye distans mwatye mil lan. Espas aksidan an te sou 

yon distans yon mil avèk wout la. Ajan Forestye yo te jwenn twa (3) mesye yo a 1:55 a.m. Yo te deplase 

mesye yo nan motonèj pou mennen yon nan Whiteface Inn Road Trailhead kote Ekip Sekou Lak Placid te 

evalye yo. Yo te detèmine mesye yo te anfòm epi mesye yo te refize lòt tretman medikal oswa sèvis 

transpò. 

